
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«    » _____________ 2012 թվականի N______Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 27-Ի  N 887 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2000 թվականի դեկտեմբերի 27-ի «Հայաստանի Հանրապետությունում մաքսային տարածքով ապրանքների և տրանսպորտային միջոցների տարանցիկ փոխադրման ու պարտադիր մաքսային ուղեկցման դեպքերը սահմանելու կարգը հաստատելու մասին» N 887 որոշման 1-ին կետով հաստատված կարգի  

1)   5-րդ կետը շարադրել հետևյալ խմբագրությամբ.


«5. Հայաստանի Հանրապետության մաքսային տարածքով տարանցվող ապրանքների և տրանսպորտային միջոցների տեղափոխումը «տարանցիկ փոխադրում» մաքսային ռեժիմով իրականացվում է մաքսային ապահովումների կիրառմամբ` առանց պարտադիր մաքսային ուղեկցման, բացառությամբ տարանցվող ապրանքների և տրանսպորտային միջոցների վրա մաքսային ապահովումների կիրառման անհնարինության կամ Հայաստանի Հանրապետության օրենսդրությամբ սահմանված այլ դեպքերի:»:


2)  13-րդ կետը լրացնել հետևյալ բովանդակությամբ նոր` «գ» ենթակետով.

«գ) Հայտարարգիրը և ապրանքների ու տրանսպորտային միջոցների «տարանցիկ փոխադրում» մաքսային ռեժիմով տեղափոխման դեպքում մաքսային հսկողություն իրականացնելու նպատակով Հայաստանի Հանրապետության օրենսդրությամբ սահմանված այլ փաստաթղթերը ու տեղեկությունները համապատասխան մաքսային մարմնի կողմից (Հայաստանի Հանրապետության տարածք մուտքի, միջանկյալ և ելքի մաքսակետերի) ընդունելու պահից մաքսային մարմնը մաքսային ձևակերպումները իրականացնում է առավելագույնը երեք ժամվա ընթացքում, եթե Հայաստանի Հանրապետության օրենսդրությամբ այլ բան նախատեսված չէ:»:

3)   24-րդ կետը  ուժը կորցրած ճանաչել:

 
2.   Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՎԱՐՉԱՊԵՏ


                    

                                                                                                                                                
                                                                                           Տ. ՍԱՐԳՍՅԱՆ
	ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 27-Ի  N 887 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ


	1.
	Անհրաժեշտությունը.

	
	Սույն որոշման նախագծի ընդունման անհրաժեշտությունը պայմանավորված է  բեռների տարանցման համար նախատեսված ընթացակարգերի պարզեցմամբ, որը կնպաստի բիզնես միջավայրի բարելավմանը և Հայաստանով տարանցիկ բեռնափոխադրումների ծավալների ավելացմանը:

	2.
	Ընթացիկ իրավիճակը և խնդիրները.

	
	Ներկայումս  անցակետերում տարանցիկ մեքենաների ձևակերպումները անհարկի երկարաձգվում են և  ձևակերպումները կատարվում են  մինչեւ երկու օրվա ընթացքում:

Տարանցման համար նախատեսված ընթացակարգերը մատչելի չեն, որը առաջացնում է լրացուցիչ վարչարարության և ժամանակի ծախս բիզնեսի համար:

	3.
	Տվյալ բնագավառում իրականացվող քաղաքականությունը.

	
	Որոշման նախագծի ընդունումը նախատեսում է գործառնական նշանակության ընթացակարգերի պարզեցում: 

	4.
	Կարգավորման նպատակը և բնույթը.

	
	Կարգավորման նպատակն է պարզեցնել համապատասխան ընթացակարգերը և վերացնել լրացուցիչ խոչընդոտները բիզնես իրականացնելու տեսանկյունից:

	5.
	Նախագծի մշակման գործընթացում ներգրավված ինստիտուտները և անձիք.

	
	Նախագիծը մշակվել է ՀՀ էկոնոմիկայի նախարարության և Փոքր և միջին ձեռնակատիրության զարգացման խորհրդի քարտուղարության կողմից:

	6.
	Ակնկալվող արդյունքը.

	
	Գործառնական նշանակության փոփոխության իրականացման  ընթացակարգերի պարզեցում և քայլերի կրճատում:

	
	


ՏԵՂԵԿԱՆՔ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 27-Ի  N 887  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
    «Հայաստանի Հանրապետության կառավարության 2000 թվականի դեկտեմբերի 27-ի N 887 որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն առաջանում:

ՏԵՂԵԿԱՆՔ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 27-Ի  N 887  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ
1.Այլ իրավական ակտերում փոփոխությունների և/կամ լրացումների անհրաժեշտությունը
   «Հայաստանի Հանրապետության կառավարության 2000 թվականի դեկտեմբերի 27-ի N 887 որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունելու կապակցությամբ այլ իրավական ակտերի ընդունման անհրաժեշտություն չի առաջանում:

ԱՄՓՈՓԱԹԵՐԹ
«Հայաստանի Հանրապետության կառավարության 2000 թվականի դեկտեմբերի 27-ի N 887 որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարարություն
13.03.2012թ., թիվ
1/6.2-2/2778-12
	Ս.թ. փետրվարի 22-ի Ձեր թիվ 01/13.3/882-12 գրությամբ ներկայացված «Հայաստանի Հա​​​​նրա​պե​տության կառավարության 2000 թվականի դեկտեմբերի 27-ի N 887 որոշման մեջ լրացու​​մներ կատարելու մասին» Հայաստանի Հանրապետության կ​ա​ռ​ա​վա​րության ո​րո​շ​ման նախա​գծի վե​րա​բեր​յալ հայտնում ենք, որ սկզ​բուն​քա​յին դիտողություններ և առա​ջար​կու​թյուններ չունենք:

Ներկայացված նա​խա​գծի 1-ին կետի 2-րդ են​թա​կե​տով առաջարկվող լրացման մեջ առաջարկում ենք հստակեցնել «համապատասխան մաքսային մարմինը» հասկացությունը:

	Ընդունվել է, կատարվել է համապատասխան լրացում

	ՀՀ արդարադատության նախարարություն
02.04.2012թ., թիվ
01/1992-12
	1. Ներկայացված նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2000 թվականի դեկտեմբերի 27-ի թիվ 887 որոշումը, մասնավորապես` նախաբանում անհրաժեշտ է հղում կատարել Հայաստանի Հանրապետության մաքսային օրենսգրքի 27 հոդվածի 3-րդ մասի «բ» և «գ» կետերին:

2. Նախագծի վերնագրում նշված «լրացումներ» բառն անհրաժեշտ է փոխարինել «փոփոխություններ և լրացում» բառերով` հաշվի առնելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

3. Նախագծի 1-ին կետի 1-ին ենթակետում նշված «բովանդակությամբ» բառն անհրաժեշտ է փոխարինել «խմբագրությամբ» բառով՝ հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:


4. Նախագծի 1-ին կետի 2-րդ ենթակետով կատարվող լրացումը վերանայման կարիք ունի: Մասնավորապես՝ «Հայաստանի Հանրապետության կառավարության 2000 թվականի դեկտեմբերի 27-ի N 887 որոշման 13-րդ կետի ենթակետերով կարգավորվում են լրացված հայտարարագրի բաշխմանը վերաբերող հարաբերությունները, մինչդեռ որոշման նախագծի 1-ին կետի 2-րդ ենթակետով կատարվող լրացմամբ նախատեսվում են դրույթներ մաքսային ձևակերպումների ժամկետների վերաբերյալ, ինչը նշված որոշման 13-րդ կետին բովանդակային առումով չի համապատասխանում:


5. Միաժամանակ հայտնում ենք, որ նախագիծն անհրաժեշտ է համաձայնեցնել Հայաստանի Հանրապետության կառավարությանն առընթեր պետական եկամուտների կոմիտեի հետ:
	Ընդունվել է

Ընդունվել է

Ընդունվել է

ՉԻ Ընդունվել, քանի որ 13-րդ կետը նկարագրում է հայտարարագրերի բաշխման ընթացակարգը, իսկ նախագծով առաջարկվող դրույթը սահմանում նույն ընթացակարգով նախատեսված  ձևակերպումներ իրականացնելու համար ժամանակային սահմանափակում:

Ընդունվել է

	ՀՀ ԿԱ ՊԵԿ
02.04.2012թ., թիվ
01/3-2/2793-12
	1. Նախագծի 1-ին կետի 1-ին ենթակետով առաջարկվող փոփոխության անհրաժեշտությունը չկա, քանի որ այն կրկնում է գործող որոշմամբ հաստատված կարգի   5-րդ կետի բովանդակությունը և որևէ խնդիր չի կարգավորում: 
2.  Նախագծի 1-ին կետի 2-րդ ենթակետով առաջարկվող լրացումը գտնում ենք ոչ նպատակահարմար, քանի որ հայտարարագիր ներկայացնելուց բացի հայտարարատուն պետք է ներկայացնի նաև օրենսդրությամբ սահմանված մաքսային հսկողության համար անհրաժեշտ այլ փաստաթղթեր և տեղեկություններ, որոնք չներկայացնելու դեպքում մաքսային մարմինները չեն կարող իրականացնել մաքսային հսկողություն, հետևաբար հայտարարագիրը ներկայացնելուց հետո երեք ժամվա ընթացքում ապրանքները բաց թողնելու պահանջն ընդունելի չէ:

3.  Նախագծի 1-ին կետի 3-րդ ենթակետով նախատեսվող  դրույթն ընդունելի չէ, քանի որ գործող կարգի 24-րդ կետը վերաբերում է բարդ տարանցման դեպքերին, երբ միջանկյալ մաքսային մարմնում հնարավորություն է ստեղծվում կիրառել մաքսային ապահովումներ, որի դեպքում պարտադիր մաքսային ուղեկցումը դադարեցվում է:

Ելնելով վերոգրյալից` հայտնում ենք, որ ներկայացված նախագիծը որևէ կերպ չի պարզեցնում տարանցիկ փոխադրման ընթացակարգերը, քանի որ, մեր կարծիքով, գործող կարգով սահմանված դրույթները որևէ կերպ չեն խոչընդոտում տարանցիկ փոխադրման գործընթացին, հետևաբար նախագծի ընդունումը գտնում ենք ոչ նպատակահարմար
	Նախագծով առաջարկվող դրույթը ավելի հստակեցնում է սկզբունքը և հղում է կատարում ՀՀ օրենսդրությամբ նախատեսված  դեպքերի վրա երբ անհրաժեշտ կլինի պարտադիր մաքսային ուղեկցում, քանի որ միայն սույն կարգով չէ որ նախատեսված է դեպք երբ անհրաժեշտ է պարտադիր մաքսային ուղեկցում:

Ընդունվել է մասնակի, դրույթը լրացվել է պահանջով, որ մաքսային հայտարարագրի հետ միասին մաքսային հսկողություն իրականացնելու համար անհրաժեշտ փաստաթղթերը ներկայացնելու պահից երեք ժամվա ընթացքում պետք է իրականացվի ձևակերպումները:

Չի ընդունվել, քանի որ 5-րդ կետով արդեն իսկ կարգավորվում է մաքսային ապահովումների կիրառման ընթացակարգը, և 5-րդ կետը վերաբերվում է թե պարզ և թե բարդ տարանցմանը: Իսկ 24-րդ կետը հակասության մեջ է 5-րդ կետի հետ:

Չի ընդունվել, քանի որ նախագիծը ժամկետ է սահմանում ձևակերպումների համար, ինչը պարզեցնում է վարչարարությունը, և նախագծի ընդունմամբ որոշումից հանվում են իրար հակասող կետերը: 















